
Komuna e Gllogocit/Glogovac

epror i Ushtrisë së Jugosllavisë [identiteti i 
tij është i njohur për FDH-në], ngase nuk 
deshi ta vriste një grua plakë shqiptare. 
Ushtria e ka shpallur Miroslavin dezertor. 
Në muajin shkurt të vitit 2009, Miloradi e 
ka marr njoftimin nga Komisioni për Pers­
ona të Zhdukur të Republikës së Serbisë se 
kafka e të birit ishte gjetur në fshatin Baicë/
Banjica, në vitin 2006. Në datën 15.05.2009, 
Miloradi ka shkuar në Prishtinë/Priština 
që t’i merrte mbetjet mortore të të birit. 
Ato i ka varrosur në varrezat e Laqarakut 
më 16.05.2009.
Burimet: deklarata M.K FDH-5502; deklarata 
M.V, FDH-5501; Nepotpuna istina,Večernje 
novosti, 4.5.2002, FDH-18896; KNKK, Persona 
të zhdukur.., FDH-9795. 

Ali (Bajram) Zogaj
(27.06.1972, shqiptar nga Lladroci/Ladrovac, 
komuna e Malishevës/Mališevo, pjesëtar i 
UÇK-së)

Aliu me prejardhje ishte nga Lladroci/La­
drovac. Aderoi në UÇK në muajin maj të 
vitit 1998. Më 25.07.1998, atë e plagosën 
rëndë gjatë betejës me pjesëtarët e forca­
ve serbe në Llapushnik/Lapušnik. Ditën 
e nesërme, nga ora 3:00, Aliu ndërroi jetë 
nga plagët e rënda. Po atë ditë, e kanë 
varrosur në varrezat e Lladrocit/Ladrovac. 
Pas përfundimit të luftës, në vitin 2001, 
mbetjet mortore të Aliut janë rivarrosur 
në Varrezat e Dëshmorëve të Luftës në 
Kleçkë/Klečka [Lipjan/Lipljan].
Burimet: deklarata R.Z, FDH-25880; 
SHFDUÇK, Feniksët...5, 17-20 FDH-28072; J. 
Martinsen, Regjistri.., FDH-26092; fotografi, 
FDH-20112, fotografi, FDH-21006.

Shefqet (Halim) Krasniqi
(23.07.1973, shqiptar nga Negroci/Negrovce, 
komuna e Gllogocit/Glogovac, bujk)

Haki (Limon) Krasniqi
(10.03.1973, shqiptar nga Negroci/Negrovce, 
komuna e Gllogocit/Glogovac, bujk, një fëmijë, 
pjesëtar i UÇK-së)

Forcat serbe e kanë sulmuar Negrocin/
Negrovce më 25.07.1998. Sulmi i ka 
detyruar Shefqetin dhe Hakiun, së ba­

shku me të afërmin e tyre Tahirin dhe 
disa bashkëfshatarë të tjerë, të largohe­
shin nga shtëpitë e veta në Mëhallën Kras­
niqi dhe të strehoheshin në pyllin e afërt. 
I morën edhe armatimet e veta. U ndalën 
për të pushuar te vendi i quajtur Lugu i 
Jazbines [Negroc/Negrovce]. Dy orë më 
vonë, Tahiri me disa kushërinj të tij u të­
rhoqën edhe më thellë në pyll, përderisa 
Shefqeti dhe Hakiu mbetën në vendin 
e mëparshëm. Në të njëjtën mbrëmje, 
pjesëtarë të forcave serbe u tërhoqën nga 
Negroci/Negrovce dhe Tahiri u nis për në 
fshat. Rrugës e sipër, ai ka hasur në trupat 
e pajetë të Shefqetit dhe Hakiut. Ishin në 
të njëjtin vend nga ku ai u largua më herët. 
Tahiri i ka varrosur trupat e të vrarëve një 
ditë më vonë, më 27.07.1998, në varrezat 
e Mëhallës Krasniqi në Negroc/Negrovce. 
Pas përfundimit të luftës, më 4.09.1999, 
mbetjet mortore të Hakiut dhe të Shefqetit 
janë rivarrosur në Varrezat e Dëshmorëve 
të Luftës në Negroc/Negrovce. 
Burimet: deklarata T.K, FDH-18035; J. 
Martinsen, Regjistri..., FDH-26092.

Hetem (Selim) Rexhaj
(10.09.1941, shqiptar nga Petrova/Petrovo, 
komuna e Shtimes/Štimlje, bujk, tetë fëmijë) 

Në bashkësinë familjare me Hetemin dhe 
familjen ka jetuar edhe i ati, Selimi [të shi­
kohet regjistrimi në faqën 435]. Vëllai i 
Hetemit, Rexha, ka jetuar veçmas afro 500 
metra larg shtëpisë së Hetemit. Në fillim 
të muajit korrik të vitit 1998, ushtarët e 
armatosur të UÇK-së erdhën te Rexha dhe 
nga ai kërkuan ta thërriste Hetemin dhe t’i 
porosiste ta sillte pushkën e gjuetisë. Ku­
r Hetemi e bëri këtë, i thanë që duhej të 
paraqitej në shtabin e UÇK-së në fshatin 
Kroimirë/Krajmirovce, sipas thirrjes së 
komandant Luanit. Ditën e caktuar, Hete­
mi, në shoqërinë e të vëllait, ka shkuar në 
Kroimirë/Krajmirovce. Komandant Luani 
ka thënë se Rexha duhej të shkonte në 
shtëpi, ndërsa Hetemi do të kthehej shpejt 
pas tij. Hetemi nuk u kthye atë ditë në shtëpi. 
Rexha ka shkuar për dy ditë rresht në shtab 
për tu interesuar për fatin e të vëllait. Hoqi 
dorë nga shkuarja atje, kur një pjesëtar i 


